


2

Bomiso - Episode 3 - Dating - Boyfriend and Girlfriend 



1

Bomiso - Episode 3 - Dating - Boyfriend and Girlfriend

Bomiso is a beautiful adolescent girl; intelligent and sassy. 

A shining light among her friends and peers who live together in 

a fast-paced high-density suburb of a town in her native country, 

Zimbabwe. Bomiso episodes will account the lives of Bomiso, her 

adolescent big-brother brother, Munzwa, and their father’s sister, 

Tete Pai; clear-minded and equally sassy woman in her mid-thir-

ties. Tete Pai has her eye on the patriarchal world they all live in. 

She sees through its underlying values and knows that some of 

them affect how adolescent girls and young women, like Bomiso, 

relate to HIV/Aids issues.

BOMISO na Munzwa vari kudiridza muriwo mugarden nemacan emvura 
yavari kuchera papombi iri kachinhambwe kubva pane muriwo.

Ko shamwari yako 
Reza yakarambwa 

nemusikanaka. Akakuudza 
here kuti Chengeto akati 

haachamuda?

Akazvitaura 
zvake asi iye aiti 
hanzi vakangoita 

kakusawirirana asi 
vachadzokerana.

Ari kurota! 
Chengeto arikutoti haadye marutsi. 
Nyaya yacho hauna kuinzwa here iwe 

Munzwa. Hanzi Reza akanyepera Chengeto 
kuti vari kunoshanya kwamukoma waReza. 

Vaveko, mukoma kwanga kusina, 
Reza ndokuedza kubhinya Chengeto. 

Manje Chengeto akasimba. 
Akapunyuka ndobva atiza. 

Ko aigotiza chii? 
Iye aiti ari kuenda 

kupi pavakaenda kumba 
ikoko?

Kunoona mukoma 
waRezaka. Handiti 

ndizvo zvaanga ataura 
iye Reza wacho.

Akapusa. 
Aifanirwa kuziva 

kuti Reza ari 
kureva kuti 
aronga base.

Tete vanobva vashevedzera nepahwindo rakashama vari kumashure kwa BOMISO na Munzwa

Ndivananiko 
vamuri kutaura 

vakaenda 
kunosasana?

Aah! 
Tete nhai. 

Tanga tisina kukuonai. 
Mativhundutsa! Inyaya 
yandanzwa kuchikoro 

yekuti shamwari yaMunzwa 
yakarambwa nemusikana 

aedza kumubhinya 
mushure mekumunyepera 

kuti vari kunoshanyira 
mukoma.

Ini ndiri kuti 
paakabvuma kuenda 
kwamukoma vaReza 

aiziva kuti vari kutsvaga 
kwakafaranuka saka 
hapana chaifanirwa 
kumushamisa pane 

zvakaitika.

Saka Reza 
wamunoreva uyu 

anonyepaka? Akaita 
musikana wekunyangira. 
Akadii kungogara abuda 

pachena pane 
zvaaida?

Taurayi 
zvenyu tete! Aitoziva 

kuti Chengeto haambobvuma. 
Ndinomuziva ini. Ane tsika 

nehunhu hwakadzikama. 
Ari iye oitiswa 
nhumbu zvake!

Aiwaka! 
Ndinzweiwo vanhu. 

Ini ndiri kuti vanhu ava 
vaidanana. Vanga varonga 

kunofara. Chengeto 
haafanirwe kufamba achitaura 

kuti Reza aida kumubhinya. 
Handiti anga abvuma 

kuenda here? 
Aitodawo. 

Kunyangwe akaenda 
achida asi akazoshandura 

mafungiro ake. 
Zvinobvumidzwa.

Saka
 ngaasenyepe 
kuti Reza aida 

kumubata chibharo 
ivo vaidanana.

Hakusi 
kunyepa Munzwa. 

Kunyangwe vaidanana, 
kana iye musikana akanga 
ati haasi kuda, kana kuti 

haachada, kumumanikidza 
pakadaro chinenge 
chatova chibharo.

Unotsika huku 
yauri kuda kucheka mutsipa 

mapapiro nekuti hapana 
kuwirirana, uye huku haidi kufa. 

Zvimwe chetezvo nemunhu. 
Kana woita wekutsimbirira 
kuti uite zvaunoda kureva 

kuti hapana kuwirirana, uye 
musikana anenge 

achitotya.

Apa futi 
pamwe anenge asina 

kutombopfeka condom 
zvenyu imi tete. Kana ari 
saReza anotozivikanwa 
kuti anorara nevasikana 

vaanodanana 
navo.



7

Bomiso - Episode 3 - Dating - Boyfriend and Girlfriend

Ndiko kusaka 
musingafanire kuita bonde musati 

mawanana. Kana mave kuda kuwanana 
munoenda mese kunoongororwa 
ropa. Zvino pakadai apa ndiani 

anenge atariswa ropa?

Munenge musati 
mave neruzivo rwakakwana, saka 

musikana anogona kukuvadzwa nhengo 
dzesikarudzi mukumanikidzwa imomo. 

Anogonawo kutapurirwa zvirwere 
nekuti kazhinji bonde rekumanikidza 

harishandiswe 
condom.

Asi nhai tete, 
kudanana nemukomana 

zvinoreva kuti watobvuma 
kuita bonde naye 

here?

Ndiko kudanana 
kwachoka nhai. Tete 
nyatsotijekeserai.

Patsika dzedu, 
bonde haribvumidzwe pavanhu 

vasati vapinda mumba. Mukomana 
nemusikana vanoita bonde vanenge 

vapara mhosva vese nekuti vese 
vanotarisirwa kuzvibata kusvika 

vapinda mumba.
Kana kune vakawanana chaivo, bonde 
harimanikidzwe. Saka apa dzinenge 

dziri mhosva mbiri, bonde, 
nekuita rekumanikidza.

Asi tete, 
ndinoziva sei kuti uyu ari 
kuramba zvemachokwadi. 

Vasikana vacho 
vanongoramba kunyangwe 

vachida.

Ko kungozvirega 
unobvei nhai m’zukuru? 

Ukamhangarirwa unosungwa 
wotobatwa nemhosva yekubata 
chibharo, zvisinei kuti anga ari 

musikana wako. 
Mushonga kungorega kukumbira 

bonde racho. Ita zvechikoro. 
Vakadzi havapere.

Asi 
nhai tete, 

ko kana mave vanhu 
vakapedza chikoro. 

Vaya vaya vave 
kutoshanda?

Kuzvibata 
hakunei nezera. 

Mazera iwayo tinotarisira kuti vave 
kugona kukurukura vasinganyarane. 
Vanofanirwa kushandisa dziviriro 

kuitira pamuviri nezvirwere 
zvinobatanidzira HIV. Kunyangwe 

munhu achitaridzika hutano nekutarisa 
nemaziso, anogona kunge aine 

hutachiwana muropa. 

Kuchimbidza 
kunoongororwa ropa 

kwakakosha musati mafurirana 
kusashandisa 

dziviriro. 

Asi kudanana 
kana kusadanana, 

kumanikidzana 
bonde kwete!

